Nafarroako Parlamentuko Mahaiak, 2014ko ekainaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako galdera, Kontuen Ganberak prestatu duen “Ospitaleetako elikadura-zerbitzua bateratzea eta kanpoan kontratatzea” izeneko txostenaren konklusioen ondotik Osasun Departamentuak hartu beharreko neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko ekainaren 30ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok ondoko galdera aurkeztu du, Osasuneko kontseilariak hurrengo Osoko Bilkuran ahoz erantzun dezan:

Kontuen Ganberak ospitaleetako elikadura-zerbitzua bateratzeari eta kanpoan kontratatzeari buruz egindako fiskalizazio txostenak auzitan jarri du, inolako duda izpirik gabe, Nafarroako Ospitaleguneko sukaldeen pribatizazioa.

Hori dela-eta, honako galdera hau egiten dugu:

Osasun Departamentuak zer neurri hartuko ditu txosten horren konklusioak ikusita? Ba al du asmorik Nafarroako Ospitaleguneko sukaldeen eta elikaduraren kudeaketa berriro ere publiko bihurtzeko?

Iruñean, 2014ko ekainaren 24an

Foru parlamentaria: Marisa de Simón Caballero

